
UVOD 

Tema ovog seminarskog rada je „Kriminal u društvu“. U našem društvu je svakodnevno zastupljen 
strah, nesigurnost i nepovjerenje., te stoga sam se odlučio pisati ovu temu, da bi istražio uzroke 
kriminala i devijantnog/prestupničkog ponašanja. 

Društvene nejednakosti, nezaposlenost i siromaštvo su kategorije zbog kojih najčešće dolazi do 
kriminala i devijantnog ponašanja unutar društva. 

Postavlja se pitanje kako se tumači kriminal i devijantno ponašanje i koja tumačenja postoje. U 
seminarskom radu želim da definišem pojam kriminala, kriminologije i devijantnog ponašanja i da 
otkrijem koja tumačenja su nam ponuđena. 

Da bi pronašli objašnjenje kriminala i devijantnog ponašanja potrebni su nam sociološki pristupi o 
kojima će biti riječ u ovom radu. Akcenat se stavlja na funcionalističke teorije, interakcionističke teorije, 
teorije društvenih sukoba i teorije kontrole. 

Nadalje želim da ponudim odgovore na bitna pitanja kao što su: 

Kako možemo reagovati na devijantno ponašanje pojedinaca ili grupa? 

Da li su popravne ustanove/zatvori zakazali u svojoj funkciji? 

Šta se dešava u umu čovjeka pa ga natjera na kriminalno ponašanje? 

Pored odgovora na navedena pitanja ovaj rad će da predstavi i žrtve kriminala, mladalačku 
delikvenciju koja je iz dana u dan u porastu, organizirani kriminal i sva djela koja se ubrajaju u kriminal. 

 



DEFINICIJA KRIMINALA 

Kriminal, kršenje zakona, je postupak, čin, djelo kažnjivo po zakonu, pojednostavljeno rečeno to je 
zlodjelo. 

